
1. Hodie Virgo Natum edit natura sublimiorem; et terra spe-
luncam offert inaccesso hospiti. Angeli cum pastoribus cantica ge-
minant; Magi, stella duce, iter metiuntur. Propter nos enim natus
est infans novus, Deus ante saecula.

2. Edemum Bethleemus aperuit; agedum, videamus: cibum
suavem in abseondito repperimus; adeste, sumamus paradisi deli-
cias in spelunca. Ibi emicuit radix sine humore germinans veniam,
Ibi inventus est puteus, a nemine fossus, ex quo olim bibere David
concupivit. Ibi Virgo, quae puellum peperit, amborum cito explevit
sitim, et Adami et Davidis. [...]

3. Matris pater ultro filius factus est; salvator infantinm infans
in praesepio iacuit. Quem ut agnovit, genitrix ait: « Quid hoc est,
fili! Quonam modo in me satus fuisti, et quo pacto innatus es mihi?
Te intueor, viscera mea, et obstupesco; lacte enim ubera tument,
et innupta sum. Equidem te video in his fasciis, sed virginitatem
adhuc sentio a te gigillatam, qui eam servasti, dum nasci dignatus
es, infans novus, Deus ante saecula ». [...]

1 Exemplum graecum emendatum est inxta editionem « Sancti Romani
Melodi, Cantica Genuina, P. Maas and C. A. Trypanis, Oxford, 1963 ».

5. Dum haec secum verba tacite volvit, dumgue arcanorum co-
gnitorem deprecatur supplex, audit adesse Magos, puellum quaeri-
tantes, ad quos statim: « Quinam estis vos? » * Virgo locuta est. At
illi ad eam: « Immo tu qualis nata es, quae talem puernm edidisti?
Quis tuus pater, quae genitrix, quum filii sine patre mater effecta
sis et nutrix? Cuius stellam quum vidimus, conjectavimus appa-
ruisse infantem novum, Deum ante saecula ».

7. Stupenda ut verba audiit Maria, natum ex visceribus suis
adoravit cernua, et cum fletu ait: « Magna mihi, o fili, magna omnia
quae fecisti cum egestate mea ». [...]

9. Iesus ille Christus, ac vere Deus noster, clam tetigit matris
suae sensus: « Hos, inquit, introdue, quos verbo adduxi» [...]

10. « Nune igitur accipe eos, o alma; accipe qui me receperunt;
in ipsis enim ego sum, sicut tuis in ulnis, neque a te recessi, dum
illos comitabar ». Aperit illa ostium, et Magorum coetum recipit;
aperit fores, quae porta est nemini aperta, quam solus permeavit
Christus; aperit fores, quae reserata nunquam fuit, cui nihil ex vir-
ginitatis thesauris defraudatum est. Haec pandit ostium, per quam
edita porta est, infans novus, Deus ante saecula.

11. Magi [...] inguiebant: «Sane hic filius est genealogiae ex-
pers » [...]

21. * Ita a veracibus Magis dictum. Ab augusta autem Virgine
cuncta sigillata sunt, confirmante puello, rataque habente hinc et
inde dicta, dum probat, post ipsius ortum, immaculatum matris
uterum, ostenditque Magorum, post longum iter, invictum animum
sicut et gressum. [...]

22. * [Magi] aurum et myrrham, tum etiam thus obtulerunt,
cum praeconio: «Suscipe munus aspectu tergeminum, sicut trisa-
gium hymnum ab ore Seraphim. Ne haec reiicias, ut quae Cain por-
rexit; sed ulnis amplectere, ut Abelis oblationem, per manum geni-
tricis; ex qua nobis ortus es novus infans, Deus ante saecula ».

23. Munera nova et splendida ut vidit intemerata Virgo Magos
manibus ferentes ac cernuos, stellam perspicuum indicem, pastores
hymnificos, haec Domino horum omnium conscio vovit supplex:
« Munerum triadem, fili, dum recepisti, tria imple vota tuae geni-
tricis: te pro aéris temperie invoco, et pro telluris fructibus, atque
pro eius incolis; cum omnibus in gratiam redito, per me namque
natus es infans novus, Deus ante saecula ».

24. « Haud solum ego mater tua sum, o fili clementissime, nec
tantum lac tibi * praesto, qui lactis praebitor es, sed mater omnium,
pro cunctis ego te oro supplex: fecisti me totius mei generis et os

et delicias. Me enim habet tuus terrarum orbis tutelam validam,
murum et praesidium. In me respiciunt veteres paradisi tui exules:
concede illis ut aliquando demum sentiant ex me ortum esse te,
infantem novum, Deurn ante saecula» [...]

2. Tu gqui propter nos earnem ex Virgine tulisti [...]

3. Tu qui uterum virgineum partu sanctificasti, et ulnas Simeo-
nis merita implesti benedictione, festinus etiam nunc salvasti nos,
o Christe Dens.

6. Hymnis interea Angeli recolebant humanae stirpis amicum;
Maria autem procedebat, ulnis suis eum ferens, et cogitabat secum
quo pacto mater faeta sit ac manserit virgo. Conscia tamen super
naturam esse partum, * expavebat ac tremebat, et secum meditata,
in hune modum eloquebatur: « Quo te nomine, fili mi, voeabo? Si
enim te, ut video, hominem dixerim, palam es super homines, qui
meam servasti virginitatem sinceram, tu solus hominum amator ».

7. « Te ne perfectum dicam hominem? At novi divinum tuum
conceptum. Nemo enim unquam hominum absque connubio et ge-
mine coneipitur, sicut tu, o peccati expers! Te i vocavero Deum,
in admirationem feror, cernens te per omnia gimilem mihi factum;

nihil enim habes praetermissum ex iis quae hominum sunt, nisi
quod sine peccato conceptus et editus es» [...]

8. Ita introducebatur Dominus, gestatus una cum donis igne
consumendis, in templum, ut scriptum erat. Quem maternis ex ul-
nis accepit beatus Simeon; gaudio et tremore iustus perfosus est:
mentis enim oculis intuebatur archangelorum et angelorum turmas,
cum tremore astantes, Christoque Deo hymnis ovantes supplici igi-
tur cogitatu clamavit: « Tu me custodi, neu me comburat ignis di-
vinitatis, tu solus amator hominum » [...]

11. « Magnus es atque gloriosus, ut quem genuit inenarrabili
modo Altissimus, Mariae fili sanctissime! Te quippe unum aio con-
gpicuum et invigibilem, loco septum et immensum, natora te Fi-
lium Dei, Deum ante saecula et intelligo et credo; et profiteor te
simul et praeter nmaturae modum filinm esse Virginis» [...]

12. Audiens substitit et obstupuit Virgo intemerata, quam se-
nior affatus est: « Omnes prophetae tuum praedicavere filium, quem
* sine semine genuisti. De te praeconium praeterea propheta di-
rexit, illudque prodigium annunciavit, te aiens ianuam esse clau-
sam, o Deipara. Per te enim introivit et exiit Dominus, neque ianua
aperta est, neque motum est ostium integritatis tnae, quod unum
inivit et intactum effecit solus amator hominum ».

13. « Nunc tibi ergo vaticinans, Domina Dei feta, omnia tibi
patefacio. In ruinam enim et resurrectionem positus est filius tuus,
qui vita est et redemptio, et omnium resurrectio ». [...]

16. « Tantum autem mysterium contradicetur, ut menti tuae
fortasse subierit anceps cogitatio: hine enim quum videris cruci affi-
xum tuum filium, o immaculata, memor sermonum quos tecum ha-
buit angelus, divinique conceptus ac¢ miraculorum inenarrabilium,
statim haerebis anceps, et quasi gladius erit tibi aegri pectoris an-
xietas: verum post haec cito mittet medelam cordi tuo, invictamque
suis discipulis dabit pacem unicus hominum amator ». [...]

21. Te deprecamur, sanctissime, malorum patientissime, tu
nostra ultronea redemptio, tu fons bonitatis, desuper intuere et
considera omnes in te confidentes; ex ira et necessitate et calamitate
redime vitam nostram, Domine, et in fide veritatis deduc omnes ob
Deiparae sanctae Virginis suffragia.

1. Pro nobis crucifixum, — venite omnes, celebremus. — Ipsum
enim vidit Maria — affixum ligno, et aiebat: — « Tametsi crucem susti-
neas, — tu es manifeste — filius ac Deus meus ».

2. Suum ipsius agnellum — ut agna aspexit — ad caedem rapta-

15671

tum, — Maria sequebatur, — moerore confecta, — cum caeteris mulie-
ribus, — haec lamenta edens: — « Quo vadis, fili? — cur praecipitem —
nunc cursum agis? — an forte aliae sunt nuptiae — iterum in Cana, —
et huc properas, — ut ex aqua illis — vinum facias? — tene comiter,
fili, — an te expectem potius? ~ Da verbum mihi, o0 Verbum, — ne
silentio me praetermittas, — qui castam servasti me, — filius ac Deus
meus ». [...]

5. Talia dum Maria prae nimio moerore et ob graves aerumnas
ederet lacrymabunda, conversus est ad eam eius natus, ita locu-
tus: [...]

7. « Acerbam ne reputes hanc diem in qua patior; propter hanc
enim suavis ego e superis descendi, sicut manna, haud quidem in
montem Sina, sed in uterum tuum: in eo siquidem coagulatus sum,
uti David praefatus est. Quid sit coagulatus mons intellige, augusta!
Ego quippe sum, qui Verbum cum essem, in te caro factus fuerim ». —
[...]

12. Verba haec postquam audivit, tunc respondit intemerata
ovis ad agnum: « Domine mi, si iterum loquor, ne mihi irascaris.
* Dico tibi quod habeo, ut sciam a te omnino quid optem; si passus,
si mortuus es, redibisne ad me? Si visitaveris Evam simul et Ada-
mum, tene iterum videbo? » [...]

e Lofe hudy ». [L..]

3. O roxett - ThHe "Avwre dyabé, - ndc dpvion o §) nde dofdow oz, -
&z drapyzig Teybeic vade dvioc; [...]

6. « ‘Peilpov Lol - EE€Brucag Huiv - N tpagivar dobeioa clg dyio - nal
v Gyyéhou * tpogly dmoladcacw, - v dylolg dylx dmdpyovow, - GOg dpi-
obn, nal vade - nal Soyeiov Kuplov ». [L..]

13. Audiens haee, qui omnia novit antequam fiant, Mariae res-
pondit: « Confide, mater, quod prima tu me videbis sursum e se-
pulehris ». — [...]

18. O fili Virginis, Virginis o Deus, mundique creator! Tua passio,
tua est altitudo sapientiae. [...]

1. Toachim et Anna — ex opprobrio sterilitatis, — Adamusque et
Eva — ex corruptela mortis — erepti sunt, o immaculata, — in sacra
tua nativitate: — quam festive celebrat — tuus quoque populus, ~ e
vinculo peecatorum — solutus, dum ad te clamat: — «Sterilis parit
Deiparam, — vitaeque nostrae nutricem ». [...]

3. O optime fructus Annae, quibus te hymnis laudibusve pro-
sequar, quando oriris ut sacrum Dei templum? [...]

6. « Torrentem vitae nobis effudisti, dum dedicata es, in templo
alenda, dum cibo * fruebaris angeli, sanctaque in sanctis fiebas, et
inxta oracula, Domini templum et habitaculum ». {...]

15672



	S. ROMANUS Melos (ca 490 † ca 560)
	Canticum in Christi nativitate
	Canticum in Hypapante Domini
	Canticum de Virgine iuxta Crucem
	Canticum in Nativitatem B. Mariae V.


